
3. GAIA. Idatzizko testuak: 
erreseina

A Hizkuntzako Ahozko eta Idatzizko
Adierazpena

1. Zer da erreseina? (I)

• Laburpen kritikoa da.

• Artikulua edo liburua irakurtzeko gomendagarria den
edo ez adierazten du, arrazoiak emanez.

• Erreseinak aldizkari espezializatuetan argitaratzen
dira: Uztaro, Gogoa, Euskera, Revista Internacional de
Estudios Vascos (RIEV), Anuario del Seminario Julio
Urquijo (ASJU) edo armiarma.com webguneko
kritiken hemeroteka (http://kritikak.armiarma.com).

1. Zer da erreseina? (II)

• Artikuluan edo liburuan lantzen den gaian aditua 
denak idazten ditu.

• Helburua: lana ezagutzen ez duenari haren berri 
ematea.

• Ez da laburpen hutsa, begirada kritikoarekin idatzitako 
testua baizik. Lanaren inguruko balorazio orokorra 
eskaintzen du.

• Artikuluaren edo liburuaren hainbat alderdi aztergai: 
edukia, forma, helburuak, ondorioak, proposamenak, 
metodologia, estiloa, formatua, txukuntasuna, 
zuzentasuna, egokitasuna…

1. Zer da erreseina (III)

• Egileari berari buruzko balorazioak egin
daitezke: adib., egilearen ibilbide akademikoa
edo profesionala ere aipa, goraipa, eta behar
bada, gaitzetsi daiteke.

• Nahitaezko baldintza: artikulua edo liburua
ondo irakurria eta ulertua izatea.

• Aditu rola hartzen du erreseinagileak.

1. Zer da erreseina? (IV)

• Ikasleek ezin dute adituaren rola jokatu:

• Erreseinaren dimentsio kritikoa tentu 
handiz adierazi beharko dute.

• Erreseinak argitaratzen dituzten 
aldizkarietara jo beharko dute eredu bila.

2. Erreseinaren atalak

• Oinarrizko atalak:

1. Bibliografia-fitxa

2. Edukiaren laburpena (sarrera + laburpena)

3. Balorazio-iritzi eta gomendioa

• Halere, erreseinak testu laburrak izanik, ez dira 
atalak bereizten eta izendatzen!

Bibliografia-fitxa

• Bibliografia-fitxaren bidez lortuko da jakitea 
artikulu edo liburua non topatu: zein liburutan 
agertzen den, zein urtetan argitaratu den, zein 
den argitaletxea…

• Honako itxura emango diogu bibliografia 
fitxari (ikus ere 3. jarduera-multzoko 3. ariketa eta 

dagozkion zuzenketak):

a) Erreseina liburu bati eginez gero:

Bronckart, J. P. (1997/2004), Activité langagière, textes et discours. Paris: 
Delachaux et Niestlé. [Itzulp.: Actividad verbal, textos y discursos. Por un 
interaccionismo socio-discursivo. Madrid: Fundación Infancia y 
Aprendizaje, 2004].

Zuazo, K. (2005), Euskara batua. Ezina ekinez egina. Donostia: Elkar. ISBN 
84-97833-16-3.

b) Erreseina artikulu bati eginez gero: 

García Azkoaga, I. (2005), “Kohesioa ikasleek idatzitako iritzi gutunetan. 
Zenbait testu aztergai”, Ikastaria, 14, 55-69.

c) Erreseina liburuko kapitulu bati eginez gero: 

Larringan, L. M. (2007), “Testu-motak eta testu-antolatzaileak: zer 
lotura?”. In I. Plazaola & M. P. Alonso (arg.), Testuak, diskurtsoak eta 
generoak. Euskal Testuen azterketa korrontea. Donostia: Erein. 119-134.

Edukiaren laburpena (I)

• Artikuluaren edo liburuaren edukia laburtzen da atal
honetan.

• Garrantzizkoa den edukia eta hain garrantzizkoa ez dena
identifikatzea (beraz, oinarrizko baldintza da artikulu edo
liburua ondo ulertzea).

• Erreseinan garrantzizkoa bakarrik sartu ohi da.

• Hainbat eratara antola daiteke laburpena (kapituluka,
atalka, gaien zerrenda bat jarraituz, eduki
garrantzitsuenetik hasita, etab.).

• Dena dela, derrigorrez bete beharreko gomendio batzuk:

Edukiaren laburpena (II)

1. Erreseinari sarrera idatzi.

Komeni da lerro pare batean egilea eta bere 
lana aurkeztea. Adibidez: 

“Ginebrako Unibertsitateko irakasleak diren 
Schneuwly eta Bronckart-ek ama-hizkuntzaren 
didaktikaz zenbait gogoeta aurkezten 
dizkigute lan honetan”.

Edukiaren laburpena (III)

2. Testuaren gaia eta helburua behar bezala eta 
zehaztasunez adierazi behar dira laburpenari heldu 
aurretik. Adibidez, 

Azkararatek aztergai dugun artikuluan euskal hitz elkartu berri 
batzuen inguruko azterketa aurkezten du. Hain zuzen ere, azken 
aldian banketxeetako iragarkietan bildu dituen hainbat hitz elkartu 
sailkatu eta aztertzen ditu, batetik, eta egitura horietan aurkitzen 
dituen arazoak azaltzen ditu, bestetik. 

• Gogoan izan zuen irakurleek ez dutela jatorrizko testua 
irakurri.

Edukiaren laburpena (IV)

3. Erreseina ez da originaltasuna erakusteko testu-mota bat. 

• Norbere pasadizo eta anekdotek ez daukate lekurik.

• Zuhurtasunarekin jokatu behar da (adituak ez izanda are 
gehiago).

• Objektibotasuna, argitasuna eta zehaztasuna hobetsi 
behar dira.

• Ez da onargarria artikuluaren hasieran egileak berak 
egindako laburpena kopiatzea

• Gaiak ez nahasi.

Edukiaren laburpena (V)

4. Egilearen arrastoa sumatu behar da, baina artikulu-
egilearen adierazpenetatik bereiziz:

• Objektibotasunak ez du esan nahi erreseina egilearen
batere arrastorik utzi behar ez denik.

• Testu-zatitxoren bat kopia liteke interesgarria edo
argigarria delako (iturria zehaztuz, noski).

• Artikuluaren egileak esandakoei dagozkienak eta 
erreseinagilearen adierazpen-iruzkinak ondo bereizi 
behar dira. Ahotsen kudeaketa garrantzi handikoa da. 

Balorazio-iritzia eta gomendioa

• Bukaeran norbere balorazioa egin behar da, eta irakurleei 
(zehaztuz!) gomendatu behar zaie.

• Adituek egindako erreseinetan adierazten da artikulu edo liburua
gomendagarria den edo zein den ikergaiari edo esparruari egindako
ekarpena.

• Ikasleek nekez egin dezakete horrelako baloraziorik.

• Beraz, atal honako hauetarako baliatuko dugu: ulertzeko izandako
zailtasunak eta bilatutako irtenbideak azaltzeko, esperotakoaren eta
aurkitutakoaren arteko aldeak nabarmentzeko, gaiaren inguruko
bestelako ideiekin lotzeko, testuaren baliagarritasunak aipatzeko eta
beste hainbat balorazio egiteko. Iritzia agertzearekin batera,
arrazoia(k) adierazi behar d(ir)a.

Iritzia ematean/balorazioa egitean 
garrantzi handikoa da:

• Enuntziazioa leuntzea, modalizazioa baliatzea 
(inplikazio maila txikiagotzeko).

• Erreseina-egilearen eta artikulu-egilearen artean 
ongi bereiztea.

• Iritzi-balorazioa(k) eta gomendioa argudiatzea.

• Artikuluan edo liburuan esaten direnei buruzko 
balorazioak egitean oso tentuz ibili behar da.

• Balorazioa artikuluari dagokiona izango da, eta hori 
nabaritu behar da. Ez da zilegi hainbat artikuluren 
erreseinetarako baliagarriak izan daiteztekeen 
balorazioak adieraztea. 


